
कथावस्तु ।





 अर्जुनसूनोरभिमन्योः पञ्चविंशः सन्तानः बालुकिभ्रातृवसुनेमिदत्तघोषवत्याख्यवीणागान्धर्वनिपुणो गजवशीकरणविद्याविचक्षणो यो वत्सराज उदयनो नाम,
त्तमवन्तीश्वरः प्रद्योतः वासवदत्तायाः स्वकन्यायाः पतिं चिकीर्षुः कुलरूपवयोविद्याशौर्यादिगुणप्रकर्षावज्ञातसकलराज कमृजुनोपायेन प्रवणयितुमक्षमः कदाचित्
स्वपरराज्यसीमोपान्ते मृगयावशान्नागवनं गतं कृत्रिमनीलगजप्रदर्शनेन च्छलयित्वा
निरसहाय ग्राहयित्वा स्वान्तः पुरे क्वचिदवरुध्य वासवदत्ताया वीणाशिक्षणकर्माणि
नियुक्तवान् । अथ तद्वशाद् गुरुशिष्ययोः सर्वप्रकारपरस्परानुरूपयोर्दूरसुपचिते रद्द:-
प्रणये गुरुः स्वमन्त्रियौगन्धरायणप्रयुक्तनीतिमहिम्नाबरोधान्मुक्तपूर्वः स्वप्रेयस्या
चासवदत्तया सह तदौपवाह्यभूतां हस्तिनीं भद्रवतीमधिरूढ प्रद्योतमनादृत्य महता वेगेन वत्सान् प्रत्यापन्न इति तावदिह कथासारः ।

 तत्र 'वनगजप्रच्छादितशरीरं नीलहस्तिनमुपन्यस्य प्रद्योतो वत्सराजं छलायितुकामः' इति वार्तो चारमुखाच्छुतां वत्सराजाय पूर्वमेव मृगयार्थे वनगताय निवेदयितुं सद्यः पुरुषप्रेषणं त्वरयता यौगन्धरायणेन 'वत्सराजो यथानिश्चितदिवसपूर्वदिवस एव चापलान्नागवनं गतः शत्रुभिश्छलायित्वा गृहीतश्च' इत्येतस्य वृत्तान्तस्य वत्सराजानुचराद्धंसकात् तत्कालागताद् विज्ञानं, 'यौगन्धरायणं पश्येत्येवंरूपस्य विपद्वतस्वाभ्यादेशस्य हंसकाय दत्तस्य श्रवणम्, 'आनयतु मम पुत्रकं
पुत्रकः' इति प्रार्थनस्य स्वामिजननी सकाशादधिगमनं,
स्वामिबन्धमोचनप्रतिज्ञानं,
बहुप्रकारच्छलप्रयुयुक्षोरात्मनः शत्रुनगरे चरिष्यतः स्वरूपप्रच्छादने समीहितकार्यसाधने च परमानुकूलस्य उन्मत्तवेषोपकरणस्य भगवद्वादरायणप्रसादीकृतस्य लाभः,
यौगन्धरायणस्य स्वामिमोचनार्थयत्नारम्भोन्मुखत्वम् इति प्रथमाङ्के वस्तु ।

 प्रद्योतस्य वासवदत्ताप्रदानं प्रति अङ्गारवत्या स्वपत्न्या सह वरनिर्धारणविषयो विमर्शः, वनगृहीतवत्सराज साहितस्य प्रद्योतमन्त्रिणः शालङ्कायनस्य
उज्जयिनीप्राप्तिः तथा प्रद्योतस्य परम आमोदः, वत्सराजस्य ससत्कारमन्तः
पुरेऽवरोधनं, वत्सराजवीणाया घोषवत्याः प्रद्योतायोपहरणं, प्रद्योतेन तस्याः
स्वसुतायै दानाध्यवसाय:, वरनिर्धारणस्य वत्सराजवरत्वघटनप्रत्याशया कालान्तरकरणीयत्वनिर्णय इति द्वितीयेऽङ्के वस्तु ।

		 ४ जून् २०२२ (तमे) दिनाङ्के १०:०५ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।

